


Jarduerak exekutatu

- EKkipoak etengabe monitorizatzen du programazioa betetzen dela, eta gerta daitezkeen
desbideratzeak kontrolatzen eta zuzentzen ditu.

- Lanera pozarren! Plana martxan jartzeko eta emaitza onak lortzeko unea da.

- Taldeak ez du ahaztu behar helburua ikasturte amaieran taldekide guztiek curriculumeko gaitasun
guztiak lortzea dela; horregatik, saihestu egin behar da taldekideak zeregin espezifikoetan gehiegi
espezializatzea.

- Taldeko kideek ez dituzte inoiz ahaztu behar norbera babesteko ekipamenduak, instalazioen babesa
eta ingurumenaren babesa.

Emaitzak aurkeztu

Taldeak bere proposamena garatzeko prozesua eta erronkaren
emaitza aurkezten ditu, banaka eta/edo taldeka. Garrantzitsua da
aurkezpen hau ez bideratzea bakarrik erronkaren emaitza fisikoak
aurkeztera, baizik eta are garrantzitsuagoa, erronka horretan
ikasitakoa aurkeztera, aurkikuntza pertsonalak, zailtasunak eta abar
barne.

IRAKASLE TALDEARENTZAKO IDEIAK

- Taldeek beren aurkezpena erronkaren emaitzak bakarrik erakustera bideratzeko tentazioa izan
dezakete; hala ere, irakasle-taldeak erronka garatzeko prozesura eta ikaskuntza-historiara bideratu
behar ditu: erabakiak, arrakastak, akatsak, zailtasunak... Hala, hurrengo fasera bideratuko gara.

- Hori ere une egokia da irakasle-taldeak ebaluazio-prozesurako ebidentziak har ditzan, batez ere
zeharkako zenbait gaitasun.

- Irakasle-taldeak kontuz ibili behar du fase hori ez planteatzeko proiektu baten defentsa gisa edo
ahozko azterketa bat bezala soilik. Une ezin hobea da ikasleek zer ikasi duten, zer akats dituzten, zer
motibazio duten eta abar erakusteko.

- Irakasle-taldeak baloratuko du kanpoko eragileak (beste irakasle batzuk, enpresak, etab.) aurkezpen
horretara joatea egokia den ala ez. Horrek seriotasun puntu bat ekar dezake, ikasleei etorkizuneko
aurkezpenak prestatzen lagun diezaiekeena, baina, bestalde, taldeei naturaltasuna eta autokritika
maila ken diezaieke.

Emaitzak aurkeztu

IKASLE TALDEARENTZAKO IDEIAK

- Taldeak bere lana ezagutzera emateko unea da, ez bakarrik zer emaitza edo ondoriotara iritsi den,
baizik eta taldea zer garapen-prozesutatik igaro den erakusteko.

- Taldeak aukera paregabea izan behar du fase honetan bere trebetasunak hobetzeko, batez ere ahozko
aurkezpenetako komunikazio-trebetasunak.

- Denok urduri jartzen gara jendaurrean hitz egitean. Kontua da gero eta hobeto egitea.

Ikaskuntzarako hausnarketa eta ebaluazioa

Prozesu hau erronka osoan zehar egin behar den arren, une hau
funtsezko prozesua da, eta horrekin osatzen dugu
ikaskuntza-prozesua. Feedbacken prozesu honen bidez,
irakasle-taldeak ikasleei lagundu egiten die ikasi duenari eta ondo
joan denari buruz hausnartzen, baina baita erronkaren garapenean
identifikatutako hobekuntza-arloei buruz ere. Arlo horiek
konpromiso gisa erregistratuko dira.

- Irakasle-taldeak eta ikasleek 360 graduko ikuspegitik egiten dute ebaluazioa, erronkaren, ekintzen
eta jarreren emaitzen ebidentziak kontuan hartuta, eta ebaluazio horren emaitzak ikasleentzako
hausnarketa-elementu gisa erabiltzen dituzte, etorkizuneko erronketarako hobekuntza- eta
bilakaera-konpromisoei heldu ahal izateko.

- Feedback-aren bidez, ikasleak, banaka zein taldean, bere hobekuntza-arloak identifikatu eta bere
ikaskuntza-konpromisoak definitu ahal izango ditu. Kontua da kontzientzia hartzea noraino iritsi nahi
zuten, noraino iritsi diren benetan, zeintzuk izan diren arrazoiak eta zein konpromiso hartzen dituzten
etorkizunari begira. Garrantzitsua da, halaber, talde gisa duten funtzionamenduari buruzko gogoeta

egitea.

- Oso lagungarria izan daiteke irakasle-taldeak feedbacka hobeto eskeintzeko tresna digitalak eta/edo
formatuak diseinatzea paperean, ikasleek argi eta erraz ikus ditzaten beren gaitasunen egungo
egoera eta denboran izan duten bilakaera.

- Irakasle-taldeak ondo planifikatu behar du feedback prozesu hori eskaini aurretik, eta feedback
onaren dekalogoari jarraitzen saiatu behar du eskaintzen duen bitartean.

- Fase hau une egokia izan daiteke feedback formalago baterako, baina garrantzitsua da feedbacka
etengabea izatea erronka osoan, bai alderdi formalean, bai alderdi informalean. Feedback formal hori
aprobetxatzea hobekuntza- eta bilakaera-konpromisoei heltzeko etorkizuneko erronketarako.

- Taldeak ez du ulertu behar ebaluazioa eta feedbacka erronkaren amaierako urrats gisa soilik, baizik
eta etengabeko prozesu gisa, erronka osoan eta ikasturte osoan ikaskuntza lagundu eta bideratzen
duena.

- Taldeak ulertu behar du batzuetan prozesua emaitza baino garrantzitsuagoa dela.

- Taldekide bakoitzak epaituta izaten eta epaitzen ikasi behar du. Ondo egiten denean eta judizio horiek
behar bezala eskaintzen direnean, egiten duzun eta egiten dizuten oparirik handiena da, eta hobetzeko
aukera ematen digu.

- Taldekide bakoitzak ulertu behar du ez diola mesederik egiten bere benetako iritzia ezkutatzen dion
norbaiti, nahiz eta bere kalifikazioetan eraginik ez izateko intentziorik onena izan.

